
Këshilli i Prindërve të Tiranës 
 

  

Tiranë, më 19/05/2026 

Nr. _______________ Prot. 
Drejtuar: 

Ministrisë së Arsimit 

 

Për dijeni: 

Drejtorisë Rajonale të Arsimit Para universitar Tiranë 

 

 

Lënda: Rekomandim për ndryshimin e praktikës së testeve në shkollat publike. 

 

E nderuar zonja Mirela Kumbaro Furxhi, Ministre e Arsimit. 

Këshilli i Prindërve të Tiranës po analizon në vazhdimësi praktikën e mësimdhënies në shkollat 

publike. 

Aktualisht, në analizën tonë, në një pjesë të madhe të shkollave publike, testet (provimet) e 

përfunduara dhe të korrigjuara nuk ju jepen fëmijëve me vete në shtëpi dhe si rrjedhim nuk 

ju përcillen prindërve. 

Kjo praktikë shumë vjeçare ka një ndikim të rëndësishëm jo vetëm te fëmijët por edhe te 

prindërit: 

- Në mungesë të testeve të korrigjuara prindërit e kanë të pamundur të njohin nivelin 

real dhe të ndjekin ecurinë e fëmijëve të tyre në secilën prej lëndëve. 

- Në mungesë të testeve të korrigjuara prindërit e kanë të pamundur të ndihmojnë 

fëmijët për të zbutur mangësitë që ata kanë në lëndë apo koncepte të ndryshme. 

- Fëmijët vetë e kanë të pamundur të ri shohin me qetësi dhe të punojnë individualisht  

ushtrimet apo konceptet që nuk i kanë kuptuar. 

- Mungesa e një informacioni të vazhdueshëm, fizikisht, nëpërmjet testeve të 

korrigjuara, ka sjellë një tërheqje të një pjese të prindërve dhe mospjesëmarrjen e tyre 

në arsimimin e fëmijëve. Një problem që nuk e sheh është një problem që nuk 

ekziston. 

Zgjidhja e propozuar 

Mirë arsimimi i fëmijëve kërkon një bashkëpunim të ngushtë mes mësuesve dhe prindërve për 

të zbutur mangësitë dhe rritur nxënien nga fëmijët. 

Për të nxitur këtë bashkëpunim Këshilli i Prindërve të Tiranës rekomandon ndryshimin e 

administrimit të testeve nga IAP-të dhe mësuesit si vijon: 

 

• Fletoret dhe fletët e testeve të përfunduara dhe korrigjuara tu jepen fëmijëve me vete 

në shtëpi. Kjo praktikë të jetë e zbatueshme për te gjitha lëndët ku ka testim me 

shkrim.  

• Në rast të përdorimit të testeve elektronike një kopje elektronike ose e printuar e testit 

të korrigjuar ti jepet fëmijëve ose ti përcillet prindërve. 

• IAP-ve dhe mësuesve tu lihet mundësia e arkivimit të testeve nëpërmjet fotokopjeve 

ose arkivimit elektronik të tyre. 

 

Këshilli i Prindërve të Tiranës është i gatshëm të bashkëpunojë me Ministrinë e Arsimit dhe 

DRAP për adresimin e këtij rekomandimi dhe përmirësimin e mëtejshëm të arsimit në shkollat 

tona.  

Ne do e vlerësonim shumë një përgjigje nga institucioni që ju drejtoni dhe jemi të gatshëm të 

takohemi dhe diskutojmë me ju dhe ekipet e MA për të diskutuar detajet dhe zbatimin. 

Në pritje të përgjigjes tuaj. 

Me respekt, 

 

Kryetari i Këshillit të Prindërve të Tiranës 

Benard Shehu  


